Xidməti təlimat 

Multimedia əsərlərinin rəsmi qeydiyyatı haqqında
1. Ümumi anlayışlar
     1.1. Multimedia əsərlərinin qeydiyyatı «Müəlliflik hüququ və əlaqəli hüquqlar haqqında» Azərbaycan Respublikasının Qanunu, Azərbaycan Respublikası Nazirlər Kabinetinin 1997-ci il 2 may tarixli 38 nömrəli Qərarı əsasında və Azərbaycan Respublikası Müəllif Hüquqları Agentliyinin təsdiq etdiyi və Ədliyyə Nazirliyində 2000-ci il 8 may tarixində qeydiyyatdan keçmiş «Müəlliflik hüququ obyektlərinin qeydiyyatı Qaydaları»nı uyğun olaraq aparılır.

      1.2. «Multimedia» (multi-çox, media-daşıyıcı mühit) altında rəqəmli şəklə çevrilmiş müxtəlif informasiyaların və onların təqdimat formalarının məcmusu nəzərdə tutulur.

      Multimedia məlumat emalı qurğuları vasitəsilə rəqəmli formaya salınmış klassik əsər (audiovizual, ədəbi, musiqili, qrafiq və ya onların kombinasiyası) olmaqla, özündə proqram təminatını, həmçinin, bir qayda olaraq məlumat bazasını birləşdirir.

      Multimedianın imkanlarının tətbiq sahəsi çox genişdir: multimedia proqramlarından, elektron dərsliklərindən, bədii əsərlərdən, məsafədən və qiyabi təlimdə, elektron nəşrlərindən-jurnallardan, məlumat kitabçalarından, ensiklopediyalardan, soraq kitabçalarından və kataloqlardan nəşriyyat fəaliyyətində, reklam müşayiətinin və biznesdəki prezentasiyalarda, kitabxanalarda və muzeylərdə informasiya mərkəzlərində, əyləncə sənayesinə qədər-yeni kompüter oyunlarında və mobil telefonlarında, «multimedia kompüterlərində» və şübhəsiz İnternetdə saytlarda istifadəsi dairələri əhatə edir.

      Multimedia əsərlərini təmiz şəkildə «klassik» əsərlərin (kompüter əsərləri, məlumat bazaları, audiovizual və  nəşriyyat əsərləri) sadalanan siyahısına aid etmək mümkün olmadığına görə, belə əsərlərin qeydiyyatı zamanı onun xüsusiyyətlərinin nəzərə alınması tələb olunur. Üstəlik konkret multimedia əsəri az, yaxud çox dərəcədə bu və ya digər müəlliflik hüququ obyektinə (kompüter proqramı, məlumat bazaları, audiovizual əsər, kitab, fonoqram və s.) oxşaya bilər. Sonuncu bu tərtib olunmuş məhsulda istifadə olunan sadalanan obyektlərin nisbəti əsasında müəyyən edilir və multimedia-əsərinin hüquqi statusunun müəyyənləşdirilməsi və onun bütövlükdə qeydiyyatdan keçirilməsində nəzərə alınmalıdır.

2. Multimedialılığın əlamətləri və multimedia obyekti
2.1. Multimedialılığın birinci əlaməti odur ki, bu məhsul rəqəmli şəklə çevrilmiş müxtəlif növ informasiyaların birləşməsidir.

 Multimediyalılığın ikinci əlaməti odur ki, bu məhsulun istifadə olunması üçün xüsusi texniki qurğular lazımdır.

2.2. Multimedia obyektləri interaktiv qurğular daxil olmaqla texniki vasitələrin köməyi ilə istifadə üçün yaradılan və məlumatların müxtəlif təqdimat üsullarının  birləşməsi kimi, müxtəlif uzlaşmalarda şifahi və yazılı mətnlərin, qrafikanın, cizgi filminin, musiqinin, fotoqrafiya əsərlərinin, video məlumatın və digər səs və ya təsvirlərin  eyni vaxtda qavranılmasını  təmin edən obyektlərdir.

3. Multimedia əsərlərinin xüsusiyyətləri 

3.1. Birinci xüsusiyyət ondan ibarətdir ki, multimedia-əsəri mürəkkəb tərtib olunan yaradıcı nəticədir və onun hazırlanmasına müəlliflərin bir çox kateqoriyaları cəlb edilə bilər (proqramçılar, ssenari müəllifləri, rəssamlar, bəstəkarlar, rejissorlar, dizaynerlər, səs operatorları və s.) və bu cür mürəkkəb obyekt son nəticədə istehsal məhsulu kimi baxılır. Bu xüsusiyyətin nəticəsi ondan ibarətdir ki, qeydiyyat aparılarkən bütün kateqoriyadan olan iştirakçılarının hüquqlarının uçotunun nəzərə alınması zəruridir: 

- multimedia məhsuluna daxil edilən müəlliflik hüququ ilə qorunan obyektlərin hüquq sahiblərinin hüquqları;

- multimedia məhsulları üzərində işləyərkən hazırlanmış əsərlərin hüquq sahiblərinin hüquqları;

- istehsal edilmiş hazır multimedia məhsuluna bütövlükdə onun qorunma qabiliyyəti olduğu halda hüquq sahibinin (hüquq sahiblərinin) hüquqları. 

     Bununla əlaqədar, multimedia əsərinin qeydiyyatı zamanı zəruri  şərt olaraq multimedia məhsulunda istifadə olunan əsərlərə və əlaqəli hüquqların obyektlərinə, yəni müəllif-hüquq qanunvericiliyi ilə qorunan obyektlərə olan hüquqlar «təmizlənmə»li və multimedia əsərində istifadə olunan və müəllif–hüquq qanunvericiliyi ilə qorunan obyektlərə istifadəçi kimi onun yaradıcı(ları)sı istifadəyə qanunla müəyyən olunmuş icazə almalıdır. 

3.2. Multimedia əsərinin ikinci səciyyəvi xüsusiyyəti bu obyektin  müəlliflərinin və hüquq sahiblərinin müəyyən olunmasıdır. Audiovizual  və ya digər əsərlərdən fərqli olaraq hazırlanma növlərinin və variantlarının müxtəlifliyi ilə əlaqədar, qanunvericiliklə bu məhsula bütövlükdə müəlliflərin siyahısı göstərilmir və buna görə də  multimedia əsərinin hazırlanmasına yaradıcı əmək sərf etmiş bütün insanları onun müəllifləri hesab etmək məqsədəuyğundur.  Əgər bu cür  müəlliflərin fəaliyyəti birgə yaradıcılıq əməyi anlamına uyğun gəlirsə, onda şərikli müəlliflik haqqında müddəalar tətbiq olunmalıdır. Bu  xüsusiyyətin hüquqi nəticəsi  ondan ibarətdir ki,  qeydiyyat zamanı əmlak hüquqlarının hüquq sahibi (hüquq sahibləri) qanunda göstərilmiş hallar istisna olunmaqla, bütövlükdə multimedianın hazırlanması prosesində özünün qorunan obyektlərini yaratmış və multimedia əsərinin hazırlanmasına öz yaradıcı əməyini sərf etmiş müəlliflər qanunla müəyyən edilmiş qaydada  müstəsna əmlak hüquqlarına malik olmalıdırlar. 

3.3. Multimedianın növbəti xüsusiyyəti bu cür obyektlərin qeydiyyatının aparılması ilə birbaşa bağlıdır. Bu obyektlərin spesifikası nəzərə alınaraq, onlar üçün Agentliyin daxili Təlimatına müvafiq «multimedia» anlayışını əks etdirən, təqdim olunmanın obyektiv forması «rəqəmli yazı» olan xüsusi kod verilir. Bütövlükdə multimedia yaradıcılıq xarakterli olduqda o, əsas tələbləri yerinə yetirdiyi halda, tərtib edilmiş əsərlərin (topluların) sırasına aid edilə bilər və bütövlükdə obyektin hüquq sahibinə (sahiblərinə) malik ola bilər. Müvafiq hallarda multimedia əsərinin spesifikliyini  (daha çox kompüter proqramlarına və ya elektron məlumat bazalarına və s. oxşaması) nəzərə almaqla o «digər əsərlər» sırasına aid edilə bilər. Bu halda orijinal dizaynın  və formaların, xüsusi şriftlərin və naviqasiyanın və s. istifadə edilməsi ilə nadir dizaynla yerinə yetirilmiş multimedia məhsulu  kimi təqdim olunmalıdır.

4. Multimedia əsərinə  olan hüquqlara sahib olmaq
4.1. Multimedia obyektinin elementlərinə və bütövlükdə obyektə şəxsi qeyri-əmlak hüquqları əqli əməyi ilə onları yaratmış müəllif(lər)ə məxsusdur. Əsərin ayrılmaz tam və ya müstəqil əhəmiyyəti olan ayrı–ayrı hissələrdən ibarət olmasından asılı olmayaraq, iki və ya daha artıq müəlliflərin birgə yaradıcılıq əməyinin mövcud olduğu halda müəlliflik hüququ birlikdə şərikli müəlliflərə məxsusdur. 

4.2. Əgər multimedia müəllif(lər) tərəfindən yaradılmış və istifadə olunursa,  onda onlarda əmlak hüquqlarının sahibləri hesab olunur. 

4.3. Əgər multimedia xidməti tapşırıq qaydasında hazırlanıbsa və işəgötürənlə müəllif(lər) aralarındakı müqavilədə başqa hal nəzərdə tutulmayıbsa, onda istifadəyə  müstəsna əmlak hüquqları  işəgötürənə məxsusdur. 

4.4. Əgər multimedia tərtib edilmiş (toplu) və ya kollektiv əsər kimi yaradılıbsa, ondan istifadəyə müstəsna hüquqlar bütövlükdə tərtib edilmiş əsərin tərtibatçısına və ya kollektiv əsərin hazırlanması təşəbbüsünü üzərinə götürmüş və rəhbərlik etmiş şəxsə məxsusdur. 

5. Multimedia obyektlərinin qeydiyyatının spesifikası
Multimedia əsərinin  bütövlükdə qeydiyyatı yalnız  o hallarda mümkündür ki,  bu obyekt bütövlükdə müəlliflik hüququnun obyektidir. Müəlliflik hüququ və əlaqəli hüquqlar obyektlərinin qeydiyyatına müəyyən olunmuş tələblərlə yanaşı, multimedia obyektlərinin qeydiyyatı zamanı əlavə olaraq aşağıdakılar tələb olunur:

5.1. Daşıyıcının üzərində hüquq sahib(lər)inin adı ilə yanaşı, əsərləri istifadə olunmuş  müəlliflərin tam siyahısının, həmçinin yekun məhsula öz yaradıcılıq əməyini daxil etmiş  müəlliflərin göstərilməsi; 

5.2. Multimedia məhsulunda istifadə olunmuş obyektlərin müəlliflərini (hüquq sahiblərini) lisenziya icazələri; 

5.3. Multimedianın müəlliflərindən bəzilərinin müstəsna hüquq sahibi olmadığı hallarda, müstəsna hüquqlarının hüquq sahib(lər)inə keçməsini təsdiq edən sənədlərin zəruriliyi. 

 Bununla yanaşı, multimedianın hazırlanması prosesində yaradılmış müəlliflik hüququ obyektlərinə şəxsi qeyri əmlak hüquqları həmin əsərləri yaradıcılıq əməyi ilə yaratmış müəllif(lər)ə məxsusdur. 

